
॥ શ્રીભોગાપુરેશહનુમત્સ્તોત્રમ્॥
પ્રણમતુ મમ મૂર્ધા ભારતી પ્રાણભાર્યા-
ભ્રગભુજગપભર્ગેન્દ્રાદિદેવર્ષિવન્દ્યમ્   ।
સકલસુરપતેઽઙ્ઘ્રીન્દીવરદ્વન્દ્વમુગ્રો -
ગ્રતરરિપુકુલઘ્નં નાથ ભોગાપુરેશમ્॥ ૧॥
યત ઇતરમૃતે ત્વાં મામનુગ્રાહકં દ્રાગ્
સુપવનપવિજાને નૈવ જાને ન જાને ।
વિધિકરનિકરેતશ્ચાધમં માં પ્રપન્નં
હ્યવ કિલ કૃપયા ત્વાં નૌમિ ભોગાપુરેશમ્॥ ૨॥
વરસદનુજિઘૃક્ષાત્તેન તેઽનલ્પશક્તે
કપિવરવપુષાઽઽવિર્ભૂય ભોગાપુરે ભોઃ ।
વિષયવિષવિશિષ્ટાશેષદોષાન્તકં ત્વાં
નિખિલનિજજનાનાં નૌમિ ભોગાપુરેશમ્॥ ૩॥
અસદસુમદતિવ્યામોહનાર્થં ત્વિહાદા-
વનિમિષમધુકેસ્વીકર્તુમાસપ્તઘસ્રમ્ ।
ઉપયમ મહસુપ્રાગ્વર્ચલાદોર્ગ્રહં ત્વાં
નિજજનકૃતસેવાં નૌમિ ભોગાપુરેશમ્॥ ૪॥
સ્વજનગણગતે કૌણ્ડિન્યગોત્રેઽથ કૃષ્ણે
સતિ તવ વરસેવાં કર્તરીહાભ્યકાર્ષીત્ ।
સ્વજનવરદરૂપં વ્યક્તમઞ્જોન્નતં ત્વાં
સદયહૃદયભક્ત્યા નૌમિ ભોગાપુરેશમ્॥ ૫॥
નિજજયવિજયૌ યો જન્માત્મજત્વિજ-
નિજયદપજ્જામ્યુજ્જનિં  દ્વન્દ્વભાજમ્ ।
વિવિધવૃજિનસઙ્ગાન્માં  સમભ્યુદ્ધરન્તં
કજજનુરનુજં ત્વાં નૌમિ ભોગાપુરેશમ્॥ ૬॥
ખલકદન કદાચિન્મૂર્તિભેદેઽપિ   તત્રા-
ધિકતરનિજતેજો દર્શયન્ શઙ્કિતાન્ સ્વમ્ ।

॥ શ્રીભોગાપુરેશહનુમત્સ્તોત્રમ્॥

અનુદિનમનુકમ્પા મય્યલં નાથ તેઽસ્તુ
સ્વવિધિકરજજે ત્વાં નૌમિ ભોગાપુરેશમ્॥ ૭॥
કપિકુલતિલકેશાશોત્તમં સ્વાશુ ભગ્નં
તવ પદયુગલં મે સેવિતું પ્રાદિત ત્વમ્ ।
પદકમલનિષેવા નાથ તે માં હિ નેષ્ય-
ત્યુચિતગતિમલં ત્વાં નૌમિ ભોગાપુરેશમ્॥ ૮॥
નુતિગતપદમુક્તામાલયેત્યષ્ટપદ્ય-
પ્રવરતમગુણિન્યા માલિની કૃષ્ણજન્યા ।
સુફલમિહ હનૂમન્મૂર્તિરેષાપ્યમુત્ર 
સ્તુતિમથ પઠતે તામઞ્જસા તે પ્રદદ્યાત્॥ ૯॥
વાગ્વિટ્વિઞ્ચસહસ્રકેન્દ્રમુનિમુખ્યાદિપ્રણીતાર્હણ
પ્રાણ ત્વં કૃપયા ત્વદઙ્ઘ્રિનિરતં  નઃ પોષકં ચાન્વહમ્ ।
ત્વદ્ભક્તસ્વભિમન્ત્રિતાક્ષતશિખં તત્કામિતં પૂરયન્
શ્રીમદ્વેઙ્કટરાજમાશ્વવ ચિરં ભોગેશ તુભ્યં નમઃ॥ ૧૦॥
ઇતિ શ્રીભોગાપુરેશહનુમત્સ્તોત્રં સમ્પૂર્ણમ્ ।

